
 
   

 
 
 
 
 
 
 
 

 
 

 

 
 
 

 

  

 
 
 

 
 

 

  
 

 
 

  
 

    

  
 
 

  

 
 

 
 
 
 
 

 
 

 
 

          
 

Panagadal iti Panangikabassit iti Peggad ti Pestisidio
Peb. 2003, narepaso Dis. 2003

PRRE-4 
Translated into Ilocano 

Espesial a Lokal a Kasapulan iti Etiketa Dagiti 
Pestisidio iti Hawaii 

Charles Nagamine1 ken Lance Kobashigawa2 

1CTAHR Programa iti Panagadal iti Pannakaikabassit ti Peggad ti Pestisidio, 2Sanga Dagiti Pestisidio, 
Departmento ti Agrikultura ti Hawaii (HDOA) 

Ania ti Espesial a Lokal a Kasapulan iti Etiketa?
Ti maysa nga espesial a lokal a kasapulan iti etiketa (SLN labeling) 
ket isu dagiti nakaprinta nga annuroten para iti panagusar iti maysa 
a pestisidio a para iti maysa a bassit (minor) a mula (kas iti taro), 
banag (kas iti pagyanan ti mula), wenno disso (kas kadagiti “adayo 
nga isla”). Itedna dagiti annuroten no kasano a maaramat daytoy 
iti mula,iti banag,wenno disso a saan a sakupen ti etiketa nga 
adda a mismo iti pagyanan (container) ti pestisidio. Malimitaran 
met ti pannakaaramatna iti maysa nga estado, teritorio, wenno 
sumagmamano nga espesipiko a paset ti USA. 

Ti “SLN labeling” ket saan a naipigket iti pagyanan ti 
pestisidio. Naiprinta daytoy iti maysa wenno ad-adu pay a 
gagangay a papel a maus-usar iti opisina. 

Mabalin nga ibaga a ti maysa nga “SLN labeling” ket maysa 
nga ektension ti etiketa nga adda iti pagyanan ti pestisidio. Ti 
etiketa iti pagyanan ket ibagana no ania dagiti mula, ayup, banag, 
wenno disso a mabalin a legal a pakaaramatan ti pestisidio. 
Illegal ti panangaramat iti pestisidio iti sabali a banag. Kas 
pagarigan, illegal ti panangaramat iti pestisidio a managan iti 
Pyretrol Spray iti taro no saan met a nailista ti taro iti etiketa. 
Ngem no ti maysa nga “SLN labeling” iti Hawaii ket nairehistro 
a mangipalubos iti pannakaaramat ti Pytrenol Spray iti tarom 
ngarud, agbalin a legal, no la ketdi ti suroten ti agaramat dagiti 
pagannurotan a para iti “SLN labeling.” 

Dagiti Pagannurotan para iti “SLN labeling”
Maysa a pagarigan ti “SLN labeling” ti naipakita iti panid 2. 
1. Ti agaramat iti pestisidio ket masapul nga addaan iti kopia ti 

“SLN labeling” iti panawen ti panagaramatna. Ti agaramat 
ket saan a nasken nga adda iggemna a kopia, ngem masapul 
nga adda ipakitana no kiddawen ti maysa nga inspektor 
a kitaenna daytoy. Ipalagip ti tunggal “SLN labeling” iti 
agaramat iti daytoy a rekisito babaen ti panangipakitana iti 
deklarasion a kas itoy: Daytoy nga etiketa ket masapul nga 
adda iti ikut ti agaramat iti panawen nga aramatenna ti 
pestisidio. Daytoy a pagannurotan ket maipakat iti ania man 
a pestisidio a nga innaganan ti “SLN labeling,” uray daytoy 
a pestisidio ket maiparit nga usaren ti publiko wenno saan. 

2. Ti “SLN labeling” ket masapul a saan pay a nakanselar, 
naibabawi, wenno napagbalin nga inaktibo. (Adda dagiti 
detalye iti seksion iti baba, “SLN labeling” ti Hawaii.) 

3. Ti “SLN labeling” ket masapul a naited a para iti Hawaii. 
Kayatna a sawen a ti agmulmula iti unas iti Hawaii ket 
dina maaramat ti “SLN labeling” a naited para iti unas iti 
Puerto Rico wenno Florida. Dagiti “SLN labeling” a naited 
a para iti Hawaii ket ipakitana koma ti prase: Maiwaras ken 
mausar laeng iti uneg ti Hawaii. 

4. Ti “SLN labeling” ket masapul latta a baro. Ti panagaramat 
a kas ilawlawag ti “SLN labeling” ket masapul a maipakat 
sakbay ti petsa ti panagpaso (expiration date) a naiprinta iti 
“SLN labeling.” (Adda dagiti detalye iti seksion iti baba, 
Nagpaso nga “SLN labeling”.) 

5. Ti nagan ti produkto ken ti EPA Rehistrasion Bilang a 
makita iti “SLN Labeling” ket masapul a pumada iti EPA 
Rehistrasion Bilang a makita iti pagyanan ti pestisidio. 
Maysa a pagarigan ti makita iti panid 3. 

6. Ti agaramat iti pestisidio (applicator) ket masapul a 
tungpalenna amin a mayannatup nga annuroten iti etiketa 
nga adda iti pagyanan ti pestisidio. 

“SLN labeling” ti Hawaii
Iti agdama, adda agarup 50 nga “SLN labeling” nga aktibo 
iti Hawaii. Ti tunggal maysa, palubosanna ti agaramat nga 
agusar iti maysa nga espesipiko a pestisidio a para iti maysa 
a mula, banag, wenno disso a saan a nailista iti etiketa ti 
pestisidio. Kas maysa a grupo, ti “SLN labeling” ti Hawaii 
ket sakupenna dagiti nadumaduma a prutas, nut, mainum, 
bukbukel, ken nateng, panangkontrol iti lamok, panangkontrol 
iti bao, panangsanitario iti pagpatubuan iti mula, ken iti sistema 
ti patedted nga irrigasion. 

Tapno maammuan no adda ania nga “SLN Labeling” ti 
Hawaii ti makasungbat iti kasapulanyo iti pannakaimaton dagiti 
peste, konsultaren dagitoy paggapuan dagiti impormasion: 
• Ti paggatgatangam iti pestisidio. Saludsodem, “Adda kadi 

ania nga special local need labeling [espesial a lokal a 
kasapulan iti etiketa] para iti ania a pestisidio a mangkontrol 
iti [inagan ti peste] iti [nagan ti mulam, banag, wenno disso] 
iti Hawaii?” 

Impablaak ti Kolehio ti Agrikultura Tropikal ken Rekursos Humanos (College of Tropical Agriculture and Human Resources) wenno CTAHR ken nairuar a kas pangisaknap 
iti Cooperative Extension work, Dagiti Linteg a naipaulog idi Mayo 8 ken Hunio 30, 1914, iti pannakitinnulongna iti U.S. Department of Agriculture. Andrew G. Hashimoto, 
Direktor/Dekano, Cooperative Extension Service/CTAHR, Unibersidad ti Hawaii iti Manoa, Honolulu, Hawaii 96822. Maysa nga Equal Opportunity / Affirmative Action 
Institution a mangipapaay kadagiti programa ken serbisio kadagiti tattao iti Hawaii ania man ti puli, katatao, relihion, pagilian a naggapuan, kapuonan, disabilidad, 
estado a kas naasawaan, rekord iti korte ken pannakaaresto, orientasion seksual, wenno estado a kas beterano. Masaraan dagiti dadduma a publikasion ti CTAHR 
iti Web site <http://www2.ctahr.hawaii.edu> wenno agorder babaen ti yaawag iti 808-956-7046 wenno mangipatulod iti e-mail iti ctahrpub@hawaii.edu. 

mailto:ctahrpub@hawaii.edu
http://www2.ctahr.hawaii.edu


PRRE-4 Espesial a Lokal a Kasapulan iti Etiketa Dagiti Pestisidio iti Hawaii CTAHR — Dis. 2003

2 

 

 
 
 

  
 
 

 

 
 

 

 

 

 

Pagarigan ti Espesial a Lokal a Kasapulan (Special Local Need) wenno “SLN labelling” 

Nagan ti 
produkto 

EPA 
rehistrasion 
bilang ti 
produkto 

Mula 

EPA SLN 
bilang ti 
“labelling” 

Petsa ti 
panagpaso 
ti ‘labeling’ 

• Ti Sanga Dagiti Pestisidio ti Departamento ti Agrikultura 
ti Hawaii. Daytoy nga opisina ti akin-akem iti panagited iti 
“SLN labeling.” Iduldulinna dagiti rekord dagiti rehistrasion 
para kadagiti aktibo ken nagpaso nga “SLN labeling.” 
Iti Internet, kitaen ti listaan ti HDOA kadagiti agdama a 
rehistrado a pestisidio nga espesial a lokal a kasapulan ti 
Hawaii iti http://www.hawaiiag.org/ hdoa/pi_pest_list.htm. 
Agannad: No panggepmo ti agusar iti pestisidio a mayayon 
iti “SLN labeling” a nailawlawag iti listan ti HDOA, ngarud 
masapul nga adda kopia ti maitutop nga “SLN labeling” 
iti kanito a panangaramatmo iti pestisidio. Para iti ad-adu 

nga impormasion maipanggep iti “SLN labeling,” agraman 
dagiti kriteria iti panangirehistro iti “SLN labeling” ken 
panangmantener iti daytoy, mabalin nga awagam ti Sanga 
Dagiti Pestisidio ti Departamento ti Agrikultura ti Hawaii 
(seksion ti rehistrasion) iti Honolulu iti (808) 973-9412, 
(808) 973-9414, wenno (808) 973-9415. 

Kasano ti panangala iti “SLN Labeling” 
ti Hawaii 
Gagangay nga adda kopia ti “SLN labeling” a maala manipud 
iti nagpartuat iti pestisidio wenno iti lokal a paglakuan iti 

http://www.hawaiiag.org

Ti nagan ti produkto ken ti EPA Rehistrasion Bilang a makita iti “SLN Labeling” ket masapul a 
pumada iti EPA Rehistrasion Bilang a makita iti pagyanan ti pestisidio. 

nasao a pestisidio. Malaksid iti dayta, adda met dagiti dadduma 
nga “SLN labelling” a maala manipud kadagiti “maikatlo a 
partido a nagparehistro” (“third-party registrants”) nga isuda 
dagiti gunglo wenno ahensia ti gobierno a nangako iti akem a 
pangirehistro iti “SLN labeling” a saan ket a dagiti nagpartuat 
kadagiti pestisidio. 

Pannakabigbig Kadagiti “SLN labeling”
Agar-aramat dagiti agparpartuat kadagiti pestisidio iti 
nadumaduma a paulo a kas pangilasin kadagiti polietoda a kas 
“SLN labeling.” Sumagmamano a pagarigan: “Registration 
for Special Local Need,” “Special Local Need Label,” “24(c) 
Special Local Need Labeling,” “Section 24(c) Registration,” 
ken “Supplemental Labeling for Special Local Need.” Dadduma 
a saan unay nga espesipiko a paulo: “Supplemental Labeling,” 
“Agricultural Bulletin,” “New Registration Bulletin,” ken 
“Product Bulletin.” 

No ti paulo ti “labeling” ket saan a nalawag a kas “SLN 
Labeling,” sapulen ti EPA SLN Bilang kas koma “HI-980031.” 
Masansan a maiprinta daytoy iti asideg ti ngato wenno iti baba 
ti “labeling.” Maysa a pagarigan ti naipakita iti panid 2. 

Ania ti adda iti “SLN labeling”
Ti “SLN labeling” ket addaan kadagiti annuroten ken 
pannakaiparit iti panagaramat iti pestisidio kadagiti nayon a 
mula, banag, wenno disso. Iramanda dagiti sumaganad: 
1. Ti produkto a pestisidio a mabalin a maaramat. Iti tunggal 

“SLN labeling,” masansan nga iti ngato ti akinsango a panid, 
makita ti nagan ti produkto a pestisidio (maawagan pay iti 
nagan ti brand) ken EPA Rehistrasion Bilang (masansan a 
maikabassit a kas EPA Reg. No.). Dagitoy ket ipatuldoda ti 
nagan ti produkto ken EPA rehistrasion bilang a naiprinta 
iti etiketa iti katukadna a pagyanan ti pestisidio. Ti laeng 
pestisidio nga addaan iti agpada a nagan ti brand ken EPA 



PRRE-4 Espesial a Lokal a Kasapulan iti Etiketa Dagiti Pestisidio iti Hawaii CTAHR — Dis. 2003

4 

 

 
 
 
 

 

 

  

  

 

  
 

  

 

 

 

 

 

 
 
 
 

 
 

 
 
 
 
 

 
 

 
 

         

rehistrasion bilang ti mabalin a maaramat iti mula, banag, 
wenno disso a dineskribir ti “SLN labeling.” Agannad iti 
panaggigidiat dagiti nagan dagiti brand kas iti daytoy: 
“Pyretrol Spray, “Pyretrol Premium Spray, “Pyretrol 1.2E 
Insecticide Spray.” Dagitoy ket nagan ti tallo nga aggigidiat 
a produkto. Tapno maammuan ti paggigidiatanda, pagdiligen 
dagiti bukodda nga EPA rehistrasion bilang. Adda met 
sumagmamano nga eksepsion ngem ti tunggal nagan ti 
brand, addaan iti bukod nga EPA rehistrasion bilang. 

2. Ti espesial a lokal a mula, banag, wenno disso a mabalin a 
pakaaramatan ti pestisidio. 

3. Dagiti pannakaiparit a maipakat no aramaten ti pestisidio 
iti mula, banag, wenno disso. Sumagmamano a pagarigan: 
Di aramaten agingga nga awan pay di nakurkurang nga 
uppat a bulan dagiti mula. Saan nga aramaten babaen 
dagiti sistema ti irrigasion. 
Di aramaten iti uneg ti 30 nga aldaw sakbay ti panagapit. 

4. Ti dosis wenno dilusion a mausar. Sumagmamano a 
pagarigan: 
Agaramat iti 1–2 a libra iti kada acre iti uneg ti maysa a 
panawen ti panagmumula. 
Mangisagana iti temple a 20–24 ngaonsa iti kada 100 a 
galon. 

5. Panangitiempo iti panagaramat iti pestisidio. Sumagmamano 
a pagarigan: 
Aramaten no dagiti mula a mais ket addadan iti benneg a 
3-9 a bulong. 
Di aramaten kadagiti kayo nga agbunga no addan 
bungada. 

6. Espesial a ramit, no kasapulan. Maysa a pagarigan: 
Aramaten babaen ti umno ti pannakatemplana a 
pagpasuyot (sprayer) nga addaan kadagiti “shielded” 
nga ulo. 

7. Dadduma pay a “maipalubos” ken “maiparit” tapno di 
madangran dagiti tattao (agraman ti agaramat iti pestisidio), 
napaamo nga ayup, wenno napateg nga atap nga ayup, 
wenno maliklikan ti pannakadadael ti mula, banag, disso, 
wenno dagiti sensitibo a disso iti aglawlaw. Sumagmamano 
a pagarigan: 
Saan nga aramaten iti uneg ti 1,000 a kadapan manipud 
kadagiti eskuela, kabalbalayan, ken pasdek a publiko 
wenno pribado. 
Di ipalubos a mapan dagiti ayup kadagiti disso a 
nakaaramatan ti pestisidio. 
Saan nga aramaten iti uneg ti 1,000 a kadapan manipud 
kadagiti disso a pagum-umokan ti panniki a managan iti 
Hawaiian hoary bat. 

Amin dagitoy nga annuroten wenno restriksion ket naamiris 
ken nairehistro iti Departamento ti Agrikultura ti Hawaii ken 
ti U.S. Environmental Protection Agency. Ti maysa nga “SLN 
labeling” ket maysa a dokumento a mabalin a paipakat ti is 
Departmentto ti Agrikultura ti Hawaii. 

No panggepmo ti gumatang iti pestisidio nga aramatem iti 
maysa a mula, banag, wenno disso kas dineskribir ti maysa nga 
“SLN labeling,” repasuem nga umuna ti kopia daytoy tapno 
maammuam dagiti detalye. Kasta met a repasuem ti etiketa 
nga adda iti pagyanan ti pestisidio tapno maammuam no ania 
ti rumbeng nga aramidem wenno liklikam nga aramiden iti 
panangaramatmo iti pestisidio tapno agpada a legal ken natalged 
ti panangaramatmo iti daytoy. Kalpasanna, maikeddengmon no 
sisasaganaka ken kabaelam a suroten nga agpada kadagitoy dua 
a grupo dagiti annuroten. 

Nagpaso nga “SLN labeling”
Masapul nga adda kopiam a husto ti petsana nga “SLN 
labeling” iti ikutmo no aramatem ti pestisidio iti mula, banag, 
wenno disso a kas dineskribir ti “SLN labeling.” Ti maysa nga 
“SLN labeling” ket gagangay nga agpaso 5 atawen kalpasan ti 
panangited iti daytoy ti Departamento ti Agrikultura ti Hawaii. 
Adda petsa ti panagpaso (expiration date) nga agparang iti 
tunggal “SLN labeling.” No nagpason, saanen a balido ti “SLN 
labeling.” Nupay kasta, adda napabaro a besion wenno maitutop 
a sukatna a mabalin a maalam. Kauman ti tao a nangited kenka 
iti orihinal nga “SLN labeling.” No adda masarakam a nabaro 
a bersion, repasuem tapno maammuam no adda ania man nga 
annuroten wenno restriksion a nabaliwan. 

Panaggatang kadagiti pestisidio a para 
kadagiti espesial a lokal a mula wenno disso
Sakbay a gumatangka iti pestisidio a para iti maysa a mula 
wenno disso a dineskribir ti maysa nga “SLN labeling,” 
ikonsiderar ti petsa a panagpaso (date of expiration) ti “SLN 
labeling” ken ti kadakkel ti pagyanan ti pestisidio. Mausarmo 
kadi amin ti pestisidio para iti mula, banag, wenno disso 
sakbay nga agpaso ti “labeling”? No saan, ket ti nagpartuat 
wenno ti “third party registant” ket dina ipabaro ti “labeling,” 
ngarud, mabalinmo laeng nga usaren ti pestisidio kadagiti mula, 
banag, ken disso a dineskribir ti etiketa nga adda iti pagyanan 
ti pestisidio. 

Translation by Language Link, 2019, with support from CTAHR Extension Supplemental Funds. Principal Investigators: 
Emilie Kirk and Roshan Manandhar. Original English version available at ctahr.hawaii.edu/oc/freepubs/pdf/PRRE-4.pdf 

